
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Կարծում ենք, որ լրացուցիչ հիմնավորման կարիք ունի ՀՀ 2023թ բյուջետային գործընթացի շրջանակներում չքննարկված, բյուջեում չպլանավորված և ըստ էության ոչ առաջնահերթ միջոցառման՝ Երևանում Հայ-ռուսական գիտակրթական ֆորումի անցկացման գծով նոր ծախսային պարտավորությունների ստանձնումը, այն դեպքում, երբ ՀՀ ԿԳՄՍ նախարարության հաստատված (հետևաբար նաև առաջնահերթ) բյուջետային միջոցառումների գծով առկա են  թերակատարումներ (2023թ. առաջին կիսամյակում 11001 «Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ միջոցառման գծով հաստատված 2,034,382.0 հազ. դրամի դիմաց 22.05.2023թ. դրությամբ փաստացի ծախսը կազմել է 1,320,391.7 հազ. դրամ):
Ընդ որում, հարկ ենք համարում նշել, որ նման թերակատարումների պայմաններում ներկայումս ՀՀ ԿԳՄՍ նախարարության կողմից զուգահեռաբար շրջանառության մեջ են դրվել նաև ՀՀ կառավարության որոշման այլ նախագծեր, որոնցով առաջարկվում է ՀՀ կառավարության բավականին սուղ պահուստային ֆոնդից ֆինանսավորել այլ չպլանավորված ծախսեր ներկայացնելով դրանք որպես կարևոր և առաջնահերթ:
Այդ կապակցությամբ հայտնում ենք, որ նախագծի վերաբերյալ ՀՀ ֆինանսների նախարարությունը կարծիք կարող է հայտնել վերոհիշյալ հարցերի վերաբերյալ պարզաբանումներ ստանալուց հետո:
	   Չի ընդունվում։
[bookmark: _GoBack]«Հայ-ռուսական գիտակրթական ֆորումի անցկացում միջոցառումը ՀՀ 2023թ բյուջետային գործընթացի շրջանակներում անհնար էր,  քննարկել,  պլանավորել և բյուջեում ներառել, քանի որ  ՀՀ ԿԳՄՍ նախարարությունը  2023 թվականի ապրիլի 7-ին է  Ռուսաստանի Դաշնության գիտության և բարձրագույն կրթության նախարարության կողմից  ստացել առաջարկ  ՀՀ-ում անցկացնել Հայ-ռուսական գիտակրթական ֆորումը։  
Հաշվի առնելով, որ նախարարությունը կարևորում և առաջնահերթ է համարում 2023 թվականի հունիսի 13-ից 14-ը Հայաստանում կայանալիք հայ-ռուսական գիտակրթական ֆորումը, առաջարկում է նախարարության տնտեսված միջոցների հաշվին իրականացնել վերոնշյալ միջոցառումը։



